
NEW DATA ON THE DISTRIBUTION AND FOOD SPECTRUM OF LONG-NOSED 

BEETLES (COLEOPTERA: CURCULIONIDAE) 

I.I.Zo kirov, M.A .Axmad jono va Uzunbur un qo‘ng‘izlar (C oleoptera: Curculionidae)ni ng tarqalishi va ozuqa spektriga oi d yangi m a’lum otlar  

 
Annotatsiya 

Farg‘ona vodiysida uzunburun qo‘ng‘izlar (Curculionidae) vakillarini tarqalishi, ozuqa o‘simliklariga moslashishi 
va oziqlanish spektri o‘rganildi. Tadqiqotlar Andijon, Farg‘ona, Namangan viloyatlaridagi tog‘ oldi, adir, yaylov va qishloq 
xo‘jaligi agrosenozlarida olib borildi. Kuzatishlar natijasida Curculionidae oilasiga mansub, 2 ta kenja oila (Lixinae, 
Entiminae), 4 ta avlod (Lixus, Eustenopus, Cleonis, Sitona) ga mansub 6 ta tur qayd etildi.  

Аннотация 
Изучено распространение усачей (Curculionidae), их приспособление к кормовым растениям и спектр 

питания в Ферганской долине. Исследования проводились в Андижанской, Ферганской, Наманганской областях 
в предгорьях, холмах, пастбищах и сельскохозяйственных агроценозах. В результате наблюдений 
зарегистрировано 6 видов, принадлежащих к семейству Curculionidae, 2 подсемейства (Lixinae, Entiminae), 4 
рода (Lixus, Eustenopus, Cleonis, Sitona). 

Abstract 
The distribution of long-nosed beetles (Curculionidae), their adaptation to food plants, and their feeding 

spectrum were studied in the Fergana Valley. Researches were carried out in Andijan, Fergana, Namangan regions in 
the foothills, hills, pastures and agricultural agrocenoses. As a result of observations, 6 species belonging to the 
Curculionidae family, 2 subfamilies (Lixinae, Entiminae), 4 genera (Lixus, Eustenopus, Cleonis, Sitona) were recorded. 

 
Kalit so‘zlar: Curculionidae, Lixus, Eustenopus, Cleonis, Sitona avlodlari, ozuqa spektri, fauna, ekologiya, 

Farg‘ona vodiysi. 
Ключевые слова: Роды Curculionidae, Lixus, Eustenopus, Cleonis, Sitona, пищевой спектр, фауна, 

экология, Ферганская долина 
Key words: Genera Curculionidae, Lixus, Eustenopus, Cleonis, Sitona, food spectrum, fauna, ecology, 

Fergana Valley 

 
KIRISH 

Uzunburun qo‘ng‘izlar oilasi vakillari (Coleoptera: Curculionidae) – madaniy o‘simliklarning 
muhim zararkunandalari hisoblanadi [1, 4]. 

Bu oila vakillarining atrof-muhitga moslashuvi va oziq moddalarining ko‘pligi sababli deyarli 
barcha ekotizimlarda jumladan, tog‘ va tog‘ oldi, cho‘l, adir, yaylov, o‘rmon va mevali bog‘larda 
uchratish mumkin. Koʻpchilik turlarining imago va lichinka bosqichlari fitofaglar, ayrim turlari esa 
fitosaprofaglardir. Oziqlanish tipiga ko‘ra, ko‘plab turlarining lichinkalari to‘qimalarda, mevalarda va 
urug‘larda rivojlanib, dala, sabzavot, bog‘, o‘rmon, ekzotik va texnik ekinlarga, shuningdek o‘simlik 
zahiralariga zarar yetkazishi mumkin [2, 4].  

So‘nggi yillar davomida Coleoptera turkumi jumladan, Curculionidae oilasi vakillarini 
o‘rganish bo‘yicha olib borilayotgan tadqiqotlar jadallashdi. Ushbu tadqiqotlar natijasida uzunburun 
qo‘ng‘izlarning turlari, ularning tarqalishi va ozuqa spektri bo‘yicha yangi ma’lumotlar qayd etildi. 
I.I.Zokirov sabzavot-poliz ekinlari hasharotlari faunasi va ekologiyasini o‘rganish jarayonida 

Markaziy Garg‘ona hududidagi egrosenozlarda 147 tur va 7 kenja turni tadaia etgan bol‘sa, 
A.Xolliyеv dukkakli don ekinlar zararkunandalariga qarshi kurash boʻyicha olib borgan tadqiqotlari 
davomida Toshkеnt viloyati va Qashqadaryo viloyatlari sharoitida 34 turga mansub 
zararkunandalarni dukkakli don ekinlarida aniqlagan. Ular asosiy zararkurandalar qatoriga 
Curculionidae oilasi vakillarini keltirgan va asosiy e’tiborni ularning bioekologik xususiyatlariga 
qaratganlar [4, 10].  

G.Zokirova tomonidan ochiq urug‘li o‘simliklarda uchrovchi 1 ta turdagi Hylobius abietis 
(Linnaeus, 1758) [6], I.I.Zokirov va Sh.Yusupova tomonidan no‘xat agrobiotsenozlarida uchrovchi 
zararkurandalarni o‘rganish davomida uzunburunlarning quyidagi 3 ta turini qayd etgan Sitona 
crinitus Herbst, 1795, Sitona cylindricollis Fahraeus, 1840, Sitona lineellus Bonsdorff, 1785 va 
ularning zararlash darajalarini aniqlagan [9]. 

TADQIQOT USULLARI 
Tadqiqot davomida Farg‘ona vodiysining Andijon (Xonobod, Bog‘i shamol), Farg‘ona (Oq 

bilol) va Namangan (Chortoq, Chodak, Pardatursun, Xonobod, Mingbuloq, Uychi) viloyatlarida 
Curculionidae oilasi vakillarining turli xil ekosistemalarda tarqalishi va ularning ozuqa spektiriga 
bog‘liq ravishda oilalar bo‘yicha taqsimlanishi o‘rganildi. Tadqiqot mart-may oylarida, havo harorati 
15-25°C, dengiz sathidan 395-1423 m balandlikda, tog‘ oldi, adir, yaylov mintaqalarida va qishloq 
xo‘jaligi yerlarida olib borildi. Kuzatishlarimizda ushbu oilaga mansub 2 ta kenja oila (Lixinae, 
Entiminae), 4 ta avlod (Lixus, Eustenopus, Cleonis, Sitona) ga mansub 6 ta tur qayd etildi va ozuqa 
spektri aniqlandi (1-rasm).  

Ushbu qayd etilgan turlardan umumiy entomologik usullar yordamida namunalar yig‘ildi [3, 
9], namunalar olingan joyning nomi, koordinatalari, vaqti, individlar soni va o‘simlik nomi qayd etildi. 
Yig‘ilgan ma’lumotlar qayta ishlandi va namunalarning turi va qayd etilgan o‘simlikning nomi 
identifikatsiya qilindi. Turlarni aniqlashda quyidagi ilmiy manbalardan foydalanildi: 

d) “Развитие энтомологии в Узбекистане” [11]  
e) “Долгоносикообразные жесткокрылые (Coleoptera, Curculionoidea) Вятско-Камского 

междуречья: фауна, распространение, экология” [7] 
f)  (Тип Членистоногие, класс Насекомые) Серия «Животные Казахстана в 

фотографиях» [8] 
4. Ilmiy maqolalar: 
c) Peculiarities of some weevils (Colioptera: Curculionidae) of the Fergana Valley [1] 
d) Weevils (Coleoptera, Curculionoidea) from plains of Western Siberia, Kazakhstan and 

Middle Asia. Part 1  
5. Xalqaro qidiruv bazalari: 
c) Global Biodiversity Information Facility (murojaat etilgan sana: 05.05.2024, 24.05.2024) 
d) Internetional Union for the Conservation of Nature – IUCN. (murojaat etilgan sana: 

05.05.2024, 24.05.2024) 
Yig‘ilgan ma’lumotlar asosida eng so‘nggi sistematik nomlardan foydalanildi. Ro‘yxatni 

shakllantirish quyidagi ketma-ketlikda amalga oshirildi: 
 Turning ilmiy va mahalliy nomi. 
 Yer yuzida tarqalishi. 
 O‘zbekistonda tarqalishi. 
 Ozuqa spektri va oilalar bo‘yicha taqsimlanishi 

1-rasm. 

Curculionidae oilasi vakillari aniqlangan hududlar. 
 

OLINGAN NATIJALAR 
Olib borilgan tadqiqotlar davomida Farg‘ona vodiysining Andijon (Xonobod, Bog‘i shamol), 

Farg‘ona (Oq bilol) va Namangan (Chortoq, Chodak, Pardatursun, Xonobod, Mingbuloq, Uychi) 
viloyatlari hududlarida 1 ta turkum (Coleoptera), 2 ta kenja oila (Lixinae, Entiminae), 4 ta avlod 
(Lixus, Eustenopus, Cleonis, Sitona) ga mansub 6 ta tur Lixus bardanae J.C. Fabricius, 1787, 
Eustenopus lanuginosus Faust 1885, Cleonis pigra J.A.Scopoli, 1763, Sitona crinitus Herbst, 1795, Sitona 
cylindricollis Fahraeus, 1840, Sitona lineellus Bonsdorff, 1785 qayd etildi (1-jadval) va ozuqa 
o‘simliklarining oilalar bo‘yicha taqsimoti amalga oshirildi (2-jadval). 

1-jadval 
Curculionidae oilasi vakillarining Farg‘ona vodiysi bo‘ylab qayd etilgan hududlari. 

№ Qayd etilgan turlar Qayd etilgan hudud Koordinata Dengiz sathidan 
balandligi 

Qayd etilgan 
sana 

1. Lixus Bardanae J.C. 
Fabricius, 1787 

Andijon viloyati, 
Xonobod 

41°06'09"N 
72°51'57"E 

1 053 m 26.04.2024 

  Namangan viloyati, 
Pardatursun 

41°03'40"N 
70°53'47"E 

1 423 m 04.05.2024 

  Namangan viloyati, 
Chortoq 

41°03'40"N 
71°49'07"E 

487 m 01.05.2024 

  Namangan viloyati, 
Chodak 

40°58'15"N 
70°52'40"E 

1 044 m 02.05.2024 

2. Eustenopus 
lanuginosus Faust 

1885 

Farg‘ona viloyati, 
Oq Bilol 

40°16'39"N 
71°28'17"E 

587 m 02.05.2024 

3. Cleonis pigra 
J.A.Scopoli, 1763 

Farg‘ona viloyati, 
Rishton 

40°23'32"N 
71°29'21"E 

461 m 09.04.2024 

  Andijon viloyati, 
Bog‘i shamol 

40°43'47"N 
72°26'18"E 

581 m 28.04.2024 

4. Sitona crinitus 
Herbst, 1795 

Namangan, 
Chodak 

40°57'35"N 
70°45'47"E 

954 m 10.04.2024 

  Namangan, 
Xonobod. 

40°57'35"N 
71°36'01"E 

423 m 23.04.2024 

5. Sitona cylindricollis 
Fahraeus, 1840 

Namangan, 
Chodak 

40°57'35"N 
70°45'47"E 

954 m 10.04.2024 

  Namangan tumani, 40°57'35"N 423 m 23.04.2024 

Xonobod 71°36'01"E 
6. Sitona lineellus 

Bonsdorff, 1785 
Namangan viloyati, 

Mingbuloq 
40°53'43"N 
71°40'15"E 

395 m 22.05.2024 

  
Uychi tumani 

41°00'16"N 
72°00'44"E 

451 m 23.05.2024 

  
Chortoq tumani 

41°04'30"N 
71°47'28"E 

580 m 24.05.2024 

 
2-jadval 

Curculionidae oilasi vakillarining oilalar bo‘yicha taqsimoti 
№ Qayd etilgan 

turlar 
Asteracea

e 
Compositae Polygonacea

e 
Amaranthaceae Lamiaceae Fabace

ae 
1 Cleonis pigra 

A.Scopoli, 
1763 

+++      

2 Lixus 
Bardanae 

J.C. 
Fabricius, 

1787 

+++ ++ +++ +   

3 Eustenopus 
lanuginosus 
Faust 1885 

 

+++  +    

4 Sitona 
crinitus 

Herbst, 1795 

     +++ 

5 Sitona 
cylindricollis 
Fahraeus, 

1840 

     +++ 

6 Sitona 
lineellus 

(Bonsdorff, 
1785). 

     +++ 

        
 

IZOH:  
+++ Keng tarqalgan turlar;  
++ O‘rta miqdorda tarqalgan turlar; 
+ Kam tarqalgan turlar 

1-diagramma 
Curculionidae oilasi vakillarining ekosistemalar bo‘yicha taqsimoti 

 
Lixus Bardanae J.C. Fabricius, 1787 

Yer yuzida tarqalishi: Markaziy Osiyo, Kavkaz, Qozog‘iston, Oltoy. 
O‘zbekistonda tarqalishi: Andijon viloyati (41°06'09"N72°51'57"E ), Namangan viloyati 

(41°04'02"N70°53'02"E, 41°03'40"N71°49'07"E, 40°58'15"N70°52'40"E) 
Ozuqa o‘simliklari: Sonchus asper (Compositae), Cirsium setosum (Asteraceae), Noaea sp 

(Amaranthaceae), Rheum rhaborbarum (Polygonaceae), Rumex confertus (Polygonaceae) va 
boshqa ko‘p yillik o‘simlilar.  

Adabiyotlarda qayd etilishicha, u boshqa yirik otquloqlarda ham yashashi mumkin (Rumex 
aquaticus, Rumex. acetosa, Rumex hydrolapathum, Rumex crispus) [13]. 

Eustenopus lanuginosus Faust 1885 
Yer yuzida tarqalishi: Qozogʻiston, Markaziy Osiyo, Iroq. 
O‘zbekitonda tarqalishi: Farg‘ona viloyati (40°16'39"N 71°28'17"E) va Namangan viloyati 

(41.3N, 71.5E) 
Ozuqa o‘simliklari: Cirsium setosum, Rheum rhaborbarum. 

Cleonis pigra J.A.Scopoli, 1763 
Yer yuzida tarqalishi: Yevropa, Kavkaz, Eron, Qozog‘iston, Markaziy Osiyo, Janubiy Sibir 

va Uzoq Sharqning bir qismi.  
O‘zbekistonda tarqalishi: Farg‘ona viloyati (40°23'32"N 71°29'21"E), Andijon viloyati 

(40°43'47"N 72°26'18"E). 
Ozuqa o‘simliklari: Cirsium vulgare, Artemisia vulgari, Carduus thoermeri, Carduus 

crispus, Carduus acanthoides, Cirsium arvense, Onopordum acanthium, Picris hieracioides. 
Sitona crinitus Herbst, 1795 

Yer yuzida tarqalishi: Rossiya, Afrika, Shimoliy Amerika va Avstraliya, Ispaniya, Italiya, 
Polsha, Germaniya, Ukraina, Turmaniston, Yevropa. 

O‘zbekistonda tarqalishi: Namangan. 
Ozuqa o‘simliklari: Cicer arietinum 

Sitona cylindricollis Fahraeus, 1840 
Yer yuzida tarqalishi: Rossiya, Afrika, Shimoliy Amerika va Avstraliya, Ispaniya, Italiya, 

Polsha, Germaniya, Ukraina, Turmaniston, Yevropa. 
O‘zbekistonda tarqalishi: Namangan. 
Ozuqa o‘simliklari: Cicer arietinum 

Sitona lineellus Bonsdorff, 1785 
Yer yuzida tarqalishi: Norvegiya, Kanada, Koreya, AQSH, Shvetsiya, Finlandiya, Rossiya. 

O‘zbekistonda tarqalishi: Namangan. 
Ozuqa o‘simliklari: Cicer arietinum 

XULOSA 
Farg‘ona vodiysida uzunburun qo‘ng‘izlarni tarqalishini o‘rganish bo‘yicha olib borilgan 

tadqiqotlar natijasida Andijon, Farg‘ona va Namangan viloyatlari hududlarida Curculionidae oilasiga 
mansub, 2 ta kenja oila (Lixinae, Entiminae), 4 ta avlod (Lixus, Eustenopus, Cleonis, Sitona) ga 
mansub 6 ta tur (Lixus Bardanae J.C. Fabricius, 1787, Eustenopus lanuginosus Faust 1885, 
Cleonis pigra J.A.Scopoli, 1763, Sitona crinitus Herbst, 1795, Sitona cylindricollis Fahraeus, 1840, 
Sitona lineellus (Bonsdorff, 1785)) qayd etildi va ozuqa spektri aniqlandi. Natijalarga ko‘ra Lixus 
bardanae J.C. Fabricius, 1787, Eustenopus lanuginosus Faust 1885, Cleonis pigra J.A.Scopoli, 
1763 kabi turlar Asteraceae oilasi vakillarida keng tarqalganligi va Sitona crinitus Herbst, 1795, 
Sitona cylindricollis Fahraeus, 1840, Sitona lineellus Bonsdorff, 1785 turlari esa Fabaceae oilasi 
vakillarida keng tarqalganligi aniqlandi.  

Umuman olganda, uzunburun qo‘ng‘izlar madaniy o‘simliklarni zararlash bilan bir qatorda 
no‘xat saqlash omborlarida ham mahsulotga jiddiy shikast yetkazadi. Ushbu turlarning biologiyasini 
keng tadqiq etish orqali ularga qarshi kurash usullarini ishlab chiqish imkoniyatini yaratish mumkin. 

